
Gizarte Zientziak eta Hezkuntza

1. Oinarrizko datuak
• Modulua: Espezifikoa I

• Izaera: Hautazkoa

• ECTS kredituak: 3

• Iraupena: 3 aste

• Irakaslea: Amaia Álvarez Berastegi

2. Ikasgaiaren azalpena eta testuingurua
          Ikasgai honetan Gizarte Zientziak eta Hezkuntza lotzeko oinarriak aztertuko ditugu. Etorkizuneko 
irakasleak Gizarte Zientzien alorrean lan egiteko prestatzeko, aspektu teoriko eta pedagogikoen gakoak 
ikasiko ditugu. Era berean, oinarri teoriko horiek praktikan jartzeko hainbat jarduera egingo ditugu.

Guztira, hiru gai landuko ditugu. Lehen gaian Gizarte Zientzien oinarrien funtsari helduko diogu. Gizarte

Zientziak zer diren definituko dugu, diziplinartekotasunaren garrantzia nabarmenduko dugu eta, azkenik,

hezkuntza curriculumen atzean dauden oinarri epistemologiko nagusiak jorratuko ditugu. Bigarren gaian

hezkuntza  curriculumaren  gako  nagusiak  aztertuko  ditugu  Gizarte  Zientzien  ikuspegitik,  landu  berri

duzue Testuinguruak irakasgaiarekin lotura eginez. Hirugarren gaian, aldiz, gaur egungo gizarteak dituen

erronka batzuen inguruko hausnarketa egingo dugu.

3. Konpetentziak
• Giza eta Gizarte Zientzien irakaskuntzaren eta ikaskuntzaren garapen praktikoak ezagutzea.

• Giza eta Gizarte Zientzietako curriculumak hezkuntza-programa bihurtzea.

• Gizarte-zientzien arloan hezkuntza-materialak hautatu eta prestatzeko irizpideak barneratzea.

• Ikasketa erraztu eta ikasleen ekarpenak aintzat hartuko dituen giroa sustatzea.

• Ikus-entzunezko eta multimedia komunikazioko prestakuntza irakaskuntza-ikaskuntza prozesuan

txertatzea.

4. Ikas-emaitzak
Gizarte Zientziak zer diren aztertzea.

• Gizarte Zientziak biltzen dituen diziplinak identifikatzen jakitea eta horien arteko loturen 
garrantzia ulertzea.

• Hezkuntza sistemak oinarrian dituen abiapuntu epistemologikoak ulertzea.

• Hezkuntzak eta boterearen arteko lotura azaltzea.

Gizarte Zientzien curriculumak ezagutzea.

• Gizarte Zientzien alorra Hezkuntza curriculumen baitan kokatzen dela ulertzea.

• Gizarte Zientzien curriculumen oinarri pedagogikoak aztertzeko gai izatea.

• Hezkuntza  curriculuma  definitzen  jakitea  eta  EAEko,  Nafarroako  eta  Iparraldeko  curriculumei
lotuta dauden marko juridiko orokorrak ezagutzea.

Gizartearen gaur egungo erronkak ikasi eta lantzea.

• Gizarte Zientzien irakaskuntzak gaur egungo gaiekin izan behar duen lotura ulertzea.

• Gaur egungo gizarte globalizatuari buruzko erronkei buruz hausnartzea eta horiei lotuta ikasgelan 

sortu daitezkeen arazoak eta aukerak aztertzea.

5. Edukiak
• Gizarte zientzien definizioa.

• Hezkuntza sistemaren oinarri epistemologiakoak.

• Hezkuntza curriculumen diseinu pedagogikoaren ulermena.

• Gizarte Zientzien irakaskuntzak gizartearen formarekin daukan lotura eta gaur egungo mundu

globalizatuan ditugun gai nagusiak.

6. Metodologia
Ikasgaiak  ikaskuntza autonomo eta esanguratsua bultzatuko du  metodologia aktibo baten bidez, eta
UEUren online ikas-irakaskuntzarako eredu pedagogikoan oinarrituko da. Alderdi teorikoa eta praktikoa
uztartuko ditu, arreta ikaskuntza-prozesuan eta konpetentzietan jartzeko.

7. Tutoretza
Tutoretza-saioen helburua ikasgaiaren inguruko zalantzak  argitzea  izango da.  Bideo-bilera  sinkronoak
izango dira, eta, ikasgaiak irauten duen bitartean, bi egingo dira gutxienez. Saioen egunak eta ordutegia
irakasleak proposatuko ditu Ikasgela Birtualean.

8. Ebaluazioa
Ikasgaien  ebaluazioa  jarraitua  eta  hezitzailea  izango  da.  Kalifikazioetarako,  gai  bakoitzeko  zereginak,
azken  produktua  eta  parte-hartzea  baloratuko  dira.  Ikasketa-prozesuan  zehar  eginiko  hausnarketa
pertsonalei eta talde-dinamikan eginiko ekarpenei ere garrantzia emango zaie.

